RIMEKEMBJE, GJITHPERFSHIRJE,
QENDRUESHMERI

Buletininr. 10 —— MAJ 2022




INGJALLJE
NVESTIM
BESHTETJE
Q NDRUESHMERI
OORDINIM
PUN SIM
IREQENIE
ARAZI
ETESIM
KONOMI



Pako mbéshtetése prej
100 milioné euro —

Pér buletinin

Buletini  “Rimékémbje,  Gjithpérfshirje,
Qéndrueshméri” éshté publikim mujor i
Institutit pér Politika Zhvillimore — INDEP,
pérmes té cilit synohet informimi né detaje
i gytetaréve té Kosovés rreth zbatimit té
masave qé i pérmban Pako e Ringjalljes
Ekonomike dhe pakove té tjera mbéshtetése,
té cilat Qeveria e Kosovés implementon
pér pérkrahje ndaj véshtirésive qé pandemia
COVID-19 ka sjellur né vendin toné. Masat
e integruara né kéto pako kané pér qéllim
lehtésimin e rimékémbjes ekonomike, dhe
tejkalimin e problemeve qé shkaktoi kjo
pandemi, tek gytetarét dhe bizneset, né
ményré qé té arrihet njé qéndrueshméri e cila
mundéson edhe arritjen e proceseve tjera té
réndésishme. Prandaj réndésia e masave té

ndérmarra nga ana e Qeverisé sé¢ Kosovés
né rimékémbjen ekonomike t€ vendit éshté
shumé e madhe.

Ky edicion i buletinit, i dhjeti me rradhé, do
té shtjellojé dhe do té ofrojé informacione
shtesé pérfshiré kétu edhe analiza sa i pérket
pakos mbéshtetése prej 100 milioné euro
qé Qeveria e Kosovés miratoi dhe filloi t&
e implementojé tash e njé muaj. Kjo pako
ka té alokuara rreth 100 milioné euro, té
cilat do t€ ndahen pér punétorét e sektorit
publik dhe privat, pensionistét dhe studentét.
Buletini  “Rimékémbje,  Gjithpérfshirje,
Qéndrueshméri” éshté i realizuar né kuadér té
projektit “Rimékémbje pér Qéndrueshméri”
mbéshtetur nga Balkan Trust for Democracy
(BTD) dhe USAID.



KUSH JANE PERFITUESIT E 100 MILIONE EUROVE?
_—

Masat e reja té Pakos sé Ringjalljes Ekonomike, pérmes té cilave synohet lehtésimi i problematikave
té pandemisé, por edhe ndaj lehtésimit t€ pérballimit té ngritjes sé ¢cmimeve jané té fokusuara tek disa
kategori té qytetaréve. Kategorité pérfituese né kuadér t€ késaj pako jané:

*  Pensionistét

e Familjet né skemén e ndihmés sociale
*  Punétorét e sektorit publik

*  Punétorét e sektorit privat

*  Studentét

*  Familjet né nevojé

Kéto kategori do té mbéshteten me nga 100 euro, dyfishim té vlerés mbéshtetése apo me pako
ushqgimore.

Pensionistét krahas shumés mujore qé marrin, gjaté muajit prill kané pérfituar edhe 100 euro shtesé
si rrjedhojé e pakos mbéshtetése. Kjo nénkupton qé rreth 280 mijé pensionmarrés jané pérfitues nga
kjo mbéshtetje. Kéto mjete jané ndaré tashmé, pasi qé me daté 15 prill 2022 éshté béré ekzekutimi i
mjeteve pér secilin pérfitues.

Familjet né skemén e ndihmés sociale, ¢ gjithashtu jané kategori pérfituese nga pako mbéshtetése,
kané pérfituar dyfishin e shumés mujore qé marrin zakonisht né muajt e tjeré. Mbéshtetja ¢ késaj
forme éshté realizuar vetém pér muajin prill dhe data e ekzekutimit té kétyre mjeteve pérkon me
datén e mbéshtetjes pér pensionistét, pra me 15 prill 2022. Jané gjithsej 26 mijé familje pérfituese
nga kjo pako.

Punétorét e sektorit publik dhe privat do té asistohen me nga 100 euro mbéshtetje. Paraprakisht,
punétorét e sektorit publik dhe privat kané filluar aplikimin nga data 21 prill 2022. Aplikimi pér
mbéshtetje do té béhet né ményré elektronike, duke plotésuar formularin me té dhénat personale
té t€ punésuarit né vegzén né vijim: https://apps.atk-ks.org/Subvencionim Ndérsa t€ punésuarit

e scktorit publik qé marrin pagé nga buxheti i shtetit nuk kané pasur nevojé té aplikojné sepse
subvencioni prej 100 euro i éshté bashkangjitur pagés sé muajit prill. Kushti pér kualifikim pér
mbéshtetje nga kjo masé éshté qé punétori té keté qené i deklaruar si i punésuar né periudhén
tatimore shkurt 2022. Aplikimi ka qené i hapur deri me daté 20 maj 2022 dhe njé pjesé e pagesave
tashmé veq se éshté eckzekutuar. Pérjashtim béjné punétorét té cilét kané té ardhura qé tejkalojné
1,000 euro pér njé muaj kalendarik.

Pjesé e pakos mbéshtetése, pér té cilét poashtu do té ndahen nga 100 euro jané edhe studentét.
Aplikimi éshté i hapur pér t€ gjithé studentét aktivé dhe té rregullté té cilét ndjekin studimet né
ndonjérin prej institucioneve té akredituara publike apo private té arsimit té larté né Kosové. Aplikimi
pér mbéshtetje béhet né ményré elektronike, duke plotésuar formularin me té dhénat personale.
Pérfitues mund té jené edhe studentét té cilét nuk jané shtetés té Republikés sé Kosovés, por té cilét
vijojné studimet né institucionet arsimore t€ vendit toné. Aplikimi pér mbéshtetje nga kjo masé éshté
i hapur nga data 7 maj 2022 deri mé 3 gershor 2022.

Aplikimi pér studentét té cilét jané shtetas t€ Republikés sé Kosovés béhet né vegézén né vijim:
https://ekosova.rks-gov.net/Services/SubServicerservice=358

Aplikimi pér studenté té cilét nuk jané shtetas t&€ Republikés sé Kosovés béhet né vegézén né vijim:
https://ekosova.rks-gov.net/Public/360

Familjet né nevojé do té asistohen me pako ushqimore. Fshté béré e ditur q¢ numri i pérfituesve
nga kjo kategori éshté rreth 40 mijé familje. Pérkrahja pérmes pakove ushqimore vjen si rrjedhojé e
lehtésimit té ngritjes sé¢ ¢mimeve té produkteve ushgimore bazé, por edhe si shkak i véshtirésive té
paragitura nga pandemia COVID-19.

Duke paré kategorité té cilét jané pérfitues potencial nga kjo pako, numri total 1 pérfituesve éshté
rreth 806 mijé qytetaré.

Kategorité pérfituese nga pako
mbéshtetése prej 100 milioné euro

Familjet né Punétorét e
skemén e ndihmés sektorit publik

Pensionistét

280000 26000 80000

sociale

Familjet
né nevojé

Studentét

80000 40000

ciul ESHTE IMPAKTI 1100 MILIONE EUROVE
TE QEVERISE SE KOSOVES? —>

Efektet pozitive té késaj mase jané evidente né kuptim té lehtésimit té barrés financiare t€ familjeve
kosovare sé paku pér njé periudhé njé mujore dhe pér té tejkaluar ngritjet enorme té ¢mimeve, sé
paku pér njé muaj. Poashtu, pérbén njé injektim né treg i cili do té pérmirésoj afarizmin e bizneseve
por kryesisht atyre ushgimore, meqé 100 euro nuk mjaftojné pér té nxitur investime né gjésende me
vlera té larta. Mirépo kjo shumé e parave kontribuon né mbulimin e disa hallkave té shpenzimeve
mujore, té cilat tashmé me ngritjen e gmimeve té shumicés sé produkteve ushgimore, derivateve dhe
shérbimeve té tjera, do té ndihmojé né lehtésimin e barrés sé secilés familje.

Intervenimet makroekonomike, specifikisht dhurimet né kesh dhe masat monetare jokonvencionale,
transferime né formé té mallrave, financim té sigurisé sociale, dhe masa drejtuar njé grupi té caktuar
té popullatés, duke paré edhe shembujt e shteteve té tjera, kané treguar rezultate pozitive. Kjo
pasi gé kjo shumé e té hollave, sado e vogél qé mund té duket, shpérndahet tek qytetarét duke
krijuar hapésira pér mbulim té disa shpenzimeve, por né té njejtén kohé shumica e kétyre té hollave
injektohet né ekonominé kosovare, duke béré qarkullim té parasé brenda territorét té€ Republikés sé
Kosovés. Impakti i tillé mund té konsiderohet si pozitiv, mirépo gjithashtu duhet té ceket se kéto

masa pérbéjné né thelbin e tyre vetém arritjen e paqes sociale pér njé periudhé té caktuar kohore.

Pako mbéshtetése do té ofronte impakt mé profitabil dhe mé afatgjaté nése do té bashkérendohej me
masat té cilat do té kérkonin mé shumé kohé pér implementimin e tyre. Disa nga format né té cilat
do té mund té fokusohej pakoja mbéshtetése prej 100 milioné eurove jané:

e  Sigurimi i injektimeve direkte té kapitalit népérmjet investimeve, kredive dhe granteve.
e  Injektimi i kapitalit né sistemin bankar pér t€ nxitur investimet.

*  Rritja e aktivitetit népérmjet strukturave té partneritetit publik-privat.

e Térhegja e investimeve té huaja direkte hyrése.

Kéto masa pérpos qé do t€ siguronin vende té reja té punés dhe likuiditet té shtuar, do té ndihmonin
Kosovén né rimékémbje t€ géndrueshme dhe térheqeje té investitoréve té huaj potencial.

Efekti negativ i pakos mbéshtetése prej 100 milioné euro éshté ndihma dhe impakti afatshkurtér.
100 euro pér njé muaj jané thjesht ndihmé pér mbulimin e disa problematikave mujore té cilat jané
paragitur g€ nga shfaqja e COVID-19. Njé shumé e tillé nuk pérbéné ndihmé konkrete afatgjate, pasi
g€ njé shumé e tillé né ditét e sotme nuk mund € arrijé t&€ mbulojé nevojat e asnjé familje kosovare.
Andaj kéto mjete aq sa kontribuojné né mbulimin e disa vrimave té vogla té véshtirésive mujore, nuk
shérbejné pér njé rimékémbije té duhur e as té gjelbér, duke béré késhtu Kosovén njé shtet i cili nuk
po synon té arrijé njé rimékémbje t€ duhur.

RlMEKEMBJA E GJELBER KRAHAS MBESHTETJES SE
NJEHERSHME PREJ 100 EURO ——

Cili éshté dallimi mes Rimékémbjes sé Gjelbér
dhe Mbéshtetjes sé njéhershme?

Parimet e rimékémbijes sé gjelbér mbéshtesin politikat e gjelbérta
dhe zbatohen pér reformén ekonomike sistematike afatgjaté,
qé mé pastaj do t& mbéshtesin njé tranzicion drejt njé ekonomie
globale mé té géndrueshme.

Mbéshtetja e njehershme mbéshtet ndihmén afatshkurte, e cila
mundéson tejkalimin e krizés pér njé periudhé shumé té shkurtér, e
cila rrjedhimisht nuk mund té ofrojé rimékémbije té géndrueshme.

Iniciativat e rimékémbjes sé gjelbér pérgjithésisht perceptohen si afatgjate dhe, si rrjedhim, né
thelb mé pak urgjente. Kjo duket vecanérisht e tillé né njé kohé krize, si né pandeminé aktuale,
ku vendimmarrésit e ndryshém té buxhetit né Ministriné e Financave dhe departamente té tjera
pérkatése po fokusohen né ndikime mé t€ menjéhershme dhe té drejtpérdrejta né ekonomi dhe
miréqgenien e njerézve. Kjo déshmohet edhe me pakon mbéshtetése prej 100 milioné eurove, por
edhe me pakot paraprake, té cilat nuk pérkojné fare me rimékémbjen e gjelbér.

Buxheti i Kosovés éshté mjaft i kufizuar dhe jo i mjaftueshém pér arritjen e shumé objektivave
afatgjate. Duke ditur qé varféria éshté rritur, ckonomia &shté démtuar réndé e gjithashtu shumé
vende pune jané humbur, masat mbéshtetése pér rimékémbje nuk pérkojné me politika té gjelbérta
pér aryse té€ kohés sé efekteve té tyre. Rimékémbja e gjelbér nuk tregon efekte té menjéhershme dhe
njé gjé e tillé po shtyn pérpara masa sociale si¢ jané mbéshtetja e njéhershme prej 100 euro, si pako e
fundit mbéshtetése né Republikén e Kosovés. Normalisht se politikat e tilla nuk jané t&€ duhura dhe
nuk pérkojné me politikat evropiane.



100 milioné euro do té€ ndértonin 100-110 MW kapacitete gjeneruese té energjisé diellore. Njé masé
e tillé do t€ kishte impakt té shuméfishté, duke ditur qé energjia diellore paraqet njé nga burimet e
s¢ ardhmes pér sektorin e energjisé né vendin toné. Disa nga pérfitimet e instalimit té kétij kapaciteti
jané:

. Zvogélimi i importit t€ energjisé elektrike

. Zvogélimi i ndotjes sé mjedisit

. Avancimi i tranzicionit energjetik

. Pérshpejtimi i dekarbonizimit

. Kirijimi i vendeve té reja té punés

. Kursimi i parasé publike né terma afatgjate

Gijithashtu, njé masé e tillé do té stimulonte investime t€ tjera né burimet e ripértéritshme té energjisé
elektrike, duke mundésuar Kosovén té distancohet nga théngjilli.

PERFUNDIME DHE REKOMANDIME ———>

*  Pako mbéshtetése prej 100 milioné euro éshté pako stimuluese pér lehtésimin e disa hallkave té
shkaktuara nga pandemia COVID-19 dhe nga ngritja e |mimeve t€ produkteve. Rrjedhimisht
njé pako e tllé nuk plotéson kérkesat e qytetaréve dhe nuk paraget ndihmé né kuadér té
rimékémbjes ekonomike, e as té zhvillimit té qéndrueshém afatgjaté. Ani pse numrii pérfituesve
paragqitet t€ jeté shumé i larté, me mé shumé se 800 mijé qytetaré pérfitues nga kjo pako, kjo
nuk do té thoté qé pako ka arritur t€ tejkalojé krizén e shkaktuar nga faktorét e lartpérmendur.

*  Pako mbéshtetése prej 100 milioné euro nuk éshté né linjé me rimékémbjen e gjelbér. Kjo pér
faktin qé nuk pérmban politika té gjelbérta, por vetém politika makroekonomike té ndarjes
sé parave direkt tek qytetarét. Rimékémbja e gjelbér do t€ sillte benefite té shuméfishta pér
Kosovén, né njé periudhé mé afatgjate. Ndérsa pako aktuale, éshté thjeshté njé ndihmé pér njé
muaj, e cila nuk do t€ paraqet efekt né aspektet e rimékémbjes, por as né investime té tjera té
cilat do t€ mund té shtynin pérpara procese qé ndérlidhen me mjedisin ose krijimin e vendeve
té reja té punés.

*  Qeveria e Republikés sé Kosovés duhet té shtyjé sa mé shumé projekte kapitale si njé ményré e
leverdishme pér té injektuar para né ekonominé e saj, e g€ rezulton doemos me rritje t€ shkallés
sé punésimit. Shumé projekte kapitale kané stagnuar népér mekanizmat e gjykatés sé tenderéve,
andaj me urgjencé duhet zgjedhur kété ¢éshtje. Projektet kapitale, e sidomos ato qé ndérlidhen
me energjiné, sigurojné vende t€ reja t€ punés, dhe ndihmojné Kosovén né arritjen e objektivave
afatgjate.

*  Qeveria e Kosovés duhet té alokojé mjete né pako té cilat do té paraqesin efektet e tyre né
periudha kohore mé té gjata. Kjo nénkupton masa té gjelbérta té cilat pérkojné me rimékémbjen
e gjelbér sinjé zgjidhje e duhur pér tejkalimin e krizés s¢ COVID-19. Qeveria duhet té priotitizojé
mbéshtetjen pér shtimin e gjeneruesve té enegjisé elektrike nga burimet e ripértéritshme. Kéto
projekte duhet té sigurohet qé té ofrojné vende t€ reja pune, diversifikim té gjenerimit, mbrojtje
té mjedisit dhe tranzicion energjetik. Stimujt né pakot e ardhshme t€ jené profitabile edhe
pér vendin por edhe pér investuesit, né ményré qé té shpejtohet rimékémbja dhe té arrihen

objektivat e pércaktuara nga direktivat evropiane.

* Intervenimet makrockonomike, specifikisht dhurimet né kesh dhe masat monetare
jokonvencionale nuk duhet té pérfshihen mé si masa né pakot stimuluese. Kjo pér faktin qé
aktivitetet ekonomike dhe aktivitetet e tjera tash e sa kohé po zhvillohen normalisht. Andaj
investimet e reja, krijimi i vendeve té reja té punés dhe shumé procese té tjera té cilat jané né
té miré té mjedisit, ckonomisé dhe zhvillimit té vendit duhet té pérkrahen pérmes pakove té
cilat mbéshtesin parimet e rimékémbijes sé gjelbér. Qeveria e Kosovés duhet té shfrytézojé
rimékémbjen ekonomike nga pandemia né até ményré qé té arrihen njékohésisht edhe procese

tjera t€ réndésishme pér vendin toné.



NGA POPULLI AMERIKAN A PROJECT OF THE GERMAN MARSHALL FUND
OD AMERIEKOG NARODA

“Ky projekt mbéshtetet nga Balkan Trust for Democracy (BTD) njé projekt i
Fondit Gjerman Marshall t¢ SHBA-ve dhe popullit amerikan pérmes Agjencisé
s€ Shteteve té Bashkuara pér Zhvillim Ndérkombétar (USAID) dhe zbatohet nga
Instituti pér Politika Zhvillimore — INDEP. Piképamjet dhe opinionet e shprehura
nuk pasqyrojné domosdoshmérisht piképamjet apo opinionet e BTD, GME,
USAID ose Qeverisé s¢ SHBA-sé.”



